
Hegazti-gripea: Landetako agerraldia

Landetako gobernuak PHHGaren (patogenotasun handiko hegazti-gripea) foku baten berri
eman du Landak departamenduko Les Hastingues udalerriko ateen ustiategi batean.

Frantziako  hego-mendebaldean  PHHG  H5N1  birusaren  zirkulazioa  baieztatu  ondoren,  Gers
departamenduan,  bigarren PHHG foku bat  hauteman da  Landetako baserri  horretan.  Guztira,
2021/12/21ean, 17 dira etxeko hegaztien fokuak eta 12 basa-hegaztien fokuak.

Ondorioz, eskualdeko agintaritzek euspen-neurri egokiak hartu zituzten birusa hedatzea ekiditeko,
eta  2021eko  abenduaren  19an  prefetura-dekretu  bat  argitaratu  zuten.   Agindu  berri  horretan
honako hau xedatzen da:

Eremu mugatuko eta zaintza-eremuko udalerrien zonakatzea.
Eremu mugatuan animalien eta arrautzen garraioan aplika daitezkeen neurriak.
Eremu mugatuan animalien produktuen garraioan aplika daitezkeen neurriak.

Eremu  mugatuko  hegaztien  mugimenduei  dagokienez,  debekatuta  dago  animalien
zirkulazioa, berehala sakrifikatuko diren hegaztiena izan ezik; horiei azterketa klinikoa
egingo die albaitari profesional batek.

Birusaren  hedapena  geldiarazteko  biosegurtasun-neurrien  oroigarri  gisa  honako  hauek
nabarmentzen  dira:

Zorrozki betetzea biosegurtasunarekin, garbiketarekin eta desinfekzioarekin lotutako neurriak
(ibilgailu, arropa eta oinetako bereziei begira), baserrietan sartu eta ateratzean dutxatzea…
Hegaztien hazkuntzan funtsezkoa ez den esku-hartze oro etetea.
Ekoizleek ezingo dituzte bisitatu beste hegazti-ustiategi batzuk, eta zaintzaileak ez dira joango
beste baserri batzuetara.
Kontaktu zuzena ekiditea, eskortako hegaztiak biltzean gertatzen den moduan.
Ehiztariak ustiategian sartzea ekiditea, birusa dagoeneko ingurumenean baitago.

Horrez  gain,  gogorarazten  dute  nahitaezkoa  dela  atzerapenik  gabe  jakinaraztea  edozein
susmo kliniko albaitari profesional bati.

Hegazti-gripea: Europako zaintzari buruzko
urteko txostena

EFSAk duela gutxi argitaratu du urteko txostena, 2020an Europan eskortako hegaztien eta
hegazti basatien artean hegazti-gripearen (HG) zaintzari buruz.

Txosten  honek  laburbildu  egiten  ditu  EBk  ko-finantzatzen  dituen  zaintza-jarduketen  emaitzak.
Honako hauek izan ziren gauzatutako jarduketak:

Zaintza  aktiboa  azterketa  serologikoen  bidez,  eskortako  hegaztien  HGaren  H5  eta  H7
azpimoten zirkulazioa kontrolatzeko.
Zaintza  pasiboa,  hilzorian  edo  hilik  aurkitutako  hegazti  basatien  HGaren  detekzio
birologikorako.
Gainera,  zeinbat estatu kidek hegazti  bizien eta ehizatutakoen analisiaren bidez egindako
zaintza aktiboaren emaitzak jakinarazi zituzten.

Hurrengo  mapan  2020an  egindako  zaintza-jarduketen  banaketa  geografikoa  ageri  da,  bai  eta
eskortako hegaztietan H5 edo H7 azpimultzoen detekzio seropositiboen kopurua ere:

Espainiak, Herbehereek eta Danimarkak jakinarazi zuten H5 azpimultzoan positiboa eman zuten
ustiategien kopuru handiena:  Danimarkan eta Herbehereetan aske dabiltzan oilo erruleetan,
batik bat eta Espainian ehizarako hegazti urtarretan, nagusiki.

Herrialde deklaratzaileetan oso patogenoa den hegazti-gripea detektatzeko zaintza serologikoaren
jarduketen sentikortasuna hainbat parametroren araberakoa da:

herrialde bakoitzeko hegazti-ustiategien kopurua
lagindutako ustiategien kopurua
ustiategi barruko laginketaren sentikortasuna
diseinuaren prebalentzia (herrialdean oso patogenoa den hegazti-gripea badago infektatuta
egotea espero den ustiategien proportzioa).

Hurrengo grafikoetan, H5 azpimultzoaren aurrean positiboa eman zuten hegaztiak detektatu ziren
herrialdeak eta eskortako hegaztien kategoriak agertzen dira:

Zaintza-programak aplikatzeko EEk emandako jarraibideek barne hartzen dute, halaber, hegazti
basatien  espezieen  zerrenda,  zeina  etengabe  berrikusten  den  Europan  HGaren  epidemiak
gertatzen direnean proba berriak sortzen diren heinean.

EuroBird atariak EFSAren esku jarri ditu hegazti basatien espezieen ugaritasunari eta banaketari
buruzko datuak, borondatez ematekoak.

“Hilik aurkitutako hegaztiak” edo “zeinu klinikoak zituzten bizirik aurkitutako hegaztiak”
zaintza  pasiboaren pean sailkatu  ziren  (azken horrek  zauritutako  hegaztiak  hartzen ditu);  eta,
“zeinu  klinikorik  gabe  ehizatutako  hegaztiak”  eta  “zeinu  klinikorik  gabe  aurkitutako
hegaztiak” zaintza aktiboaren bidez lagindutako hegaztitzat hartu ziren.

2020an 18.968 hegazti basati lagindu ziren:

Zaintza aktiboan 550 hegazti
Zaintza pasiboan 418 hegazti

Grafika honetan, oso patogenoa den hegazti-gripearen emaitzak ageri dira, zaintza-motaren
arabera:

Zaintza-estrategiak  aldatu  egin  daitezke  herrialde  batetik  bestera,  eta,  hori  dela  eta,  HGaren
intzidentziari  (eskortako  hegaztietan  zein  hegazti  basatietan)  buruzko  informazioan herrialdeen
artean antzemandako aldeak arretaz interpretatu behar dira eta herrialdeen arteko konparazio
zuzenak saihetsi.

Eskortako hegaztietan:
nahiz  eta urte osoan zehar lagintzen diren,  laginketa  gehienak ehiza‑garaiaren

amaieran, udaberrian, egiten dira.
Badirudi  abenduko  seropositibotasun-tasa  handienak  ez  duela  zerikusirik
kategoria edo herrialde jakin batekin.

Hegazti basatietan:
2020an aztertutako hegazti basatien kopurua 2019an eta 2018an aztertutakoa baino
askoz handiagoa izan zen.
Aurkikuntzak jakinarazi zituzten 31 herrialdetatik 22k hegazti gehiagoren laginak
hartu zituzten zaintza pasiboaren bidez aurreko urtean baino.
Oso  patogenoa  den  hegazti-gripearen  aurrean  positiboa  eman  zuten  878
hegaztietatik 797 hilik aurkitu zituzten.

Ondorio  orokor  gisa,  hegazti  basatien  emaitzek  oraindik  ere  adierazten  dute  ikuspegi  horrek
garrantzia duela espezie horietan HGa zaintzeko.

Oso patogenoa den hegazti-gripearen positiboen zati handi bat 2020ko azken hiruhilabetean gertatu
ziren. Hori EBn eta Erresuma Batuan 2020an hasi zen H5N8aren epidemia handiarekin lot daiteke.

Gertaera hori lotuta dago gaur egun arte detektatu diren 1.000 agerraldirekin baino gehiagorekin
eta  2016/2017ko  pandemiaz  geroztik  EBn  erregistratu  den  H5N8 oso  patogenoa  den  hegazti-
gripearen epidemiarik handiena da. Europako agerraldiak, dirudienez, lotuta daude Errusia, Irak eta
Kazakhstan hartzen dituen epidemia zabalago batekin.

Hegazti-gripea: arrisku handia aitortu da
Espainian

Nekazaritza,  Arrantza  eta  Elikadura  Ministerioak  informazio-ohar  bat  argitaratu  du
berriki, eta bertan adierazi da estatu-mailan agertzeko arriskua handia dela, eta Europan
hegazti‑gripe oso patogenoaren (HGOP) egoera eguneratu du.

Aurreko informazio-oharrean azaltzen zen moduan, 2021eko irailean Europako iparraldean hegazti
basatietan HGOP antzemateak,  aurreko urteekin kontrajarrita,  adieraz dezake birusa sartzeko
arriskua  dagoela  eskortako  hegaztien  baserrietan,  ez  soilik  migratzen  ari  diren  hegazti
basatiengatik,  Europan  bizi  diren  hegazti  basatiengatik  ere  bai.

Nekazaritza,  Arrantza  eta  Elikadura  Ministerioak  jakinarazi  du  eskortako  hegaztietako  foku
gehienak H5N1 anduikoak izan direla Europako iparraldeko eta erdialdeko herrialdeetan: Italia,
Polonia,  Hungaria,  Alemania,  Herbehereak,  Txekiar  Errepublika,  Danimarka,  Norvegia,
Irlanda, Bulgaria, Kosovo, Eslovakia, Estonia eta Frantzia. 2021eko uztailaren 1etik azaroaren
25era honako hauek jakinarazi dira:

182 foku eskortako hegaztietan: horietako 102 2021/11/15etik baieztatuta.
417 foku eskortakoak  ez  diren  beste  hegazti  batzuetan,  hegazti  basatiak  barne:
horietako 156 data berean baieztatuta. Era berean, gehienak H5N1 anduikoak izan dira, eta
23 herrialdetan antzeman da; aurreko zerrendako herrialdeei hauek batu zaizkie: Finlandia,
Suedia,  Belgika,  Luxenburgo,  Austria,  Suitza,  Ukraina,  Errumania,  Kroazia  eta  Bosnia-
Herzegovina.

Berriki, Portugalek jakinarazi du (oraingoz estraofizialki), HGOPren H5N1 anduiko lehen kasua
antzeman duela Palmela udalerriko ustiategi batean, Lisboako hegoaldean.

Hori dela eta, Europan gaixotasunaren egoera epidemiologikoa kontuan izanik, Nekazaritza,
Arrantza eta Elikadura Ministerioak 2021/12/2an aitortu zuen Espainian hegazti-gripearen
birusa  sartzeko  arrisku  handia  zegoela,  eta  arrisku  bereziko  eremuetan  eta  zaintza
bereziko eremuetan hartu beharreko neurriak eguneratu ditu (APA/2442/2006 Aginduaren
I. eta II. eranskinak).

 Nekazaritza,  Arrantza  eta  Elikadura  Ministerioak  honako  hauek  egin  behar  direla
azpimarratu du berriro:

Hegazti-ustiategietan  biosegurtasun-neurriak  indartzea,  eta  hegazti  basatiekin
harreman zuzena eta zeharkakoa saihestea.
Zaintza pasiboa indartzea, hala hegazti-ustiategietan nola hegazti basatietan: Albaitaritza-
zerbitzu ofizialei berehala jakinaraztea gaixotasunaren edozein susmo.
Abeltzainak,  ustiategietako  albaitariak,  ehiztariak  eta,  oro  har,  gizarte  osoa  gehiago
sentsibilizatzea  hegazti-gripe  oso  patogenoari  buruz,  baita  hori  saihesteko  neurriei  eta
naturan aurkitzen diren hegazti gaixo edo hilen berri emateko mekanismoei buruz ere.

Azkenik,  gogorarazi  behar da  ez  2020ko epidemian ez  orain  arte  antzeman diren agerraldi
berrietan ez  dela  kasurik  antzeman gizakiengan,  eta jendeari  transmititzeko arriskuak oso
baxua izaten jarraitzen duela. Nolanahi ere, komeni da eskortako hegaztiekin eta hegazti
basatiekin harremanetan egon diren pertsonek oinarrizko biosegurtasun-neurriak hartzea.

Entzefalopatiei buruzko 2021eko urteko
txostena

EFSAren zientzia-sarea arduratu da Entzefalopatia Espongiforme Transmitigarriei (EETak)
buruzko azterlana egiteaz eta urteko txostena argitaratu berri du.

Aurreko urteetan bezala, EFSA sarea osatzen duten gainerako kideekin (estatu kideak eta beste
herrialde batzuk, EE eta OIE) elkartu da emaitzak partekatu eta EBn EETek duten egoerari buruzko
iritzia osatzeko.

Eztabaidatutako gaiek 2020koen ildo berari jarraitu zioten eta honako hauek hartu zituzten barne:

CWD (oreinetan kakexia eragiten duen gaixotasuna):
Suediak zaintza intentsiboko programaren emaitzak aurkeztu zituen eta altzeetan
hautemandako kasu positiboei buruzko informazioa partekatu zuen. Programan
parte hartzeko ehiztarien konpromisoa azpimarratu zuten.
Norvegiak azken 5 urteetan ezarritako kontrol-neurrien berrikuspena egin zuen.

Pentsuen debekua bertan behera uzteari buruzko arriskuen ebaluazioaren emaitzak:
Azpimarratu zuten, edozein kutsadura gurutzatuz gain, oso mugatua izan
daitekeela noizbehinkako/bat-bateko EET posible bat txerrietan birziklatzea

elikakatearen bidez. Eta honako hau ondorioztatu zuten: ekoizpen-katean
espezieen araberako banaketa efektiboak (kontrol-neurriekin eta
trazabilitatearekin batera) mugatu egiten du EETak hedatzea.
Txerriak eta eskortako hegaztiak elikatzeko intsektuak erabiltzeari buruz
eztabaidatu zuten. Azpimarratu zuten intsektuak hazten diren substratuak bete
egin behar dituela animalien elikadurari buruzko erregelamenduzko
betekizunak.Britainia Handian giza apendizeetan proteina prioniko anormalak
duen prebalentziari buruzko ikuspegi historikoa eman zen eta emaitzak aurkeztu
ziren.

EFSAk, ikarari (scrapiea) buruz ondorioztatu zuen, 2 urteko ikerketaren ondoren eta zaintza
intentsiboari buruzko datu zientifikoak baloratu ondoren, ez dagoela froga berririk
baieztatzeko ikara atipikoa animalien artean transmiti daitekeela baldintza naturaletan, eta
gaixotasun kutsakorra baino ez-kutsakorra dela uste izateko aukera handiagoa dago.

Behien entzefalopatia espongiformeari (BSE) dagokionez,  OIEk jakinarazi  zuen gaur
egun  56  herrialdek  eta  5  eremuk  dutela  BSEren  arrisku-estatus  ofiziala.  Bi  kide  berrik
(Kanadak eta Irlandak) ESBren arrisku hutsaleko estatusa duten herrialdetzat hartu ziren.

Antibiotikoekiko erresistenteak diren
bakterioen ebaluazioa behietan

EFSAk  argitaratu  duen  txosten  batean,  EBn  garrantzi  gehien  duten  behi-aziendetan
gaixotasun infekziosoak eragiten dituzten, osasun publikoa arriskuan jartzen duten eta
antibiotikoekiko erresistenteak diren bakterioak identifikatu eta ebaluatzen dira.

Ebaluazio hori EFSAk mikrobioen aurkako erresistentzia aztertzen duen serie baten barruan
dago. Lehenik txerri- eta hegazti-aziendetan egin zuen, eta, ondoren, ardi- eta ahuntz‑aziendetan.
Oraingo honetan, agentziak egungo literatura zientifikoa eta eskura dauden adituen datuak berrikusi
 egin ditu.

Behi-aziendetan antimikrobianoekiko erresistenteak diren patogeno hauen erresistentziaren mundu-
mailako  egoera  ebaluatu  zen:  S.  aureus,  E.  coli,  P.  multocida,  M.  haemolytica,  S.  uberis,  S.
dysgalactiae, H. somni, T. pyogenes, Mycoplasma bovis, K. pneumoniae, Moraxella bovis eta F.
necrophorum.

Eskura dauden probetan oinarrituta, EFSAk honako hauek identifikatu ditu:

E. coli  eta S. aureus,  ≥ % 66ko ziurtasunarekin,  EBko behi-aziendetan garrantzi
klinikoko patogeno erresistente garrantzitsuenak bezala.

Zerrenda honetan baztertutako patogenoen artean:

Mycoplasma bovis  ez  zen  hautatu,  nahiz  eta  ohikoa  den  taldean  tratatzea,  eta  aukera
terapeutiko  mugatuak  ditu,  betalaktamikoekiko  erresistentzia  intrintsekoa  duelako  eta
antimikrobiano alternatiboekiko  erresistentzia  lortu  duelako.  Hala  ere,  patogeno horretan
mikrobioen  aurkako  erresistentziaren  (MAE)  ebaluazioa  zaildu  egiten  da  onartutako

interpretazio-irizpiderik eta sentsibilitate-testen prozedura estandarizaturik ez dagoelako, eta
horrek ziurgabetasun handia dakar ebaluazioan.
Streptococcus uberis zaurgarria da penizilinekiko, eta, beraz, baztertu egin zen, nahiz eta
badiren tarteko erresistentzia-mailen zirkulazioa iradokitzen duten frogak.

Ebaluazioan  sartutako  Europako  herrialdeen  txostenei  dagokienez,  nabarmentzekoa  da
laginen tamaina txikia, eta horrek zaildu egiten du ondorioak ateratzea populazio horietako MAE
mailei  dagokienez.  Hala  ere,  MAE  joera  egonkorrak  hauteman  ziren  patogeno-farmako
konbinazioa gehienetan, eta erresistentzia-mailak, oro har, baxuak izan ziren patogenoen eta
antimikrobianoen konbinazio gehienetan.

EFSAk  berriz  ere  azpimarratu  du  txosten  honetan  zaila  dela  behin  betiko  ondorioak
ateratzea  behien  populazioetako  mikrobioen  aurkako  erresistentzia-mailei  (MAE)  dagokienez,
munduko  eta  Europako  herrialde  askotan  ez  baitago  informaziorik  aztertutako  bakterioen
jatorriari, antimikrobianoen barietateari, metodologiei eta erabilitako balorazio-irizpideei buruz.

 Horregatik guztiagatik, honako hau gomendatzen dute:

Espezie honetako bakterio patogenoen datu fidagarriak biltzea teknika estandarizatuen1.
bidez, denboran eta espazioan konparazioak egin ahal izateko. Hori bereziki beharrezkoa da
maila  terapeutikoan  erronka  bat  dakartenetan,  mikrobioen  aurkako  sentsibilitate-teknika
(antibiogramak)  onartuen  eta/edo  interpretazio‑irizpideen  faltagatik,  Mycoplasma  bovis
delakoaren  kasuan  bezala.
Garrantzi klinikoa duten eta agertzen ari diren fenotipo berriak hautematea,  MAE2.
zaintzeko programen bidez. Bereziki baserrietan maiz tratatutako patogenoetan, besteak beste
bovis, M. haemolytica eta P. multocida.
Zaintza-programetan  erabilitako  metodologia  estandarizatzea  eta  harmonizatzea:3.
laginak  hartzeko  hautapen-irizpideak  eta  mikrobioen  aurkako  sentsibilitate-teknikak
(antibiogramak).  Horiek  lagungarri  izango  lirateke  lan-metodo  eta  interpretazio-irizpide
berbeak  erabiltzen  dituzten  eskualde  eta  herrialdeetako  datuak  aztertzeko,  eta,  horrela,
garrantzi klinikoa duten eta antimikrobianoekiko erresistenteak diren fenotipo espezifikoen
banaketan alde geografikoak identifikatzeko.

Ardi- eta ahuntz-aziendetan antibiotikoei
erresistenteak diren bakterioen ebaluazioa

EFSAk antibiotikoei erresistenteak diren bakterioak identifikatzen eta ebaluatzen dituen
txosten bat argitaratu du.  EBn garrantzirik handiena duten bakterioak dira,  ardi-  eta
ahuntz-aziendetan  erasana  duten  gaixotasun  infekziosoak  eragiten  dituzte  eta  osasun
publikoarentzat arriskutsuak dira.

Txerri- eta hegazti-aziendei buruz duela gutxi argitaratutako iritzien ondoren, EFSAk berriro ere
arloko  adituak  bildu  ditu  eta  egungo  literatura  zientifikoaren  eta  eskura  dauden  datuen
berrikuspenean oinarritu dira ebaluazio hau egiteko.

Mikrobioen  aurkakoei  erresistenteak  diren  patogeno  hauen  erresistentzia  ebaluatu  zen:

Staphylococcus  aureus,  Escherichia  coli  (VTEC  ez),  Pseudomonas  aeruginosa,  Dichelobacter
nodosus,  Moraxella  ovis,  Mannheimia  haemolytica,  Pasteurella  multocida,  Mycoplasma
ovipneumoniae, Mycoplasma agalactiae, Trueperella pyogenes, Streptococcus uberis, Bibersteinia
trehalosi, Campylobacter fetus, Mycoplasma mycoides subsp. capri, Mycoplasma capricolum subsp.
capricolum, Fusobacterium necrophorum.

Eskura  dituen  probetan  oinarrituta,  EFSAk  bakterio  horien  guztien  artean  eta  ≥  %  66ko
ziurtasunarekin Escherichia coli identifikatu du EBn ardi- eta ahuntz-aziendan garrantzi
kliniko handiena duen patogenorik erresistenteentzat.

EFSAk  nabarmendu  du  ardi-  eta  ahuntz-azienden  populazioan  mikrobioen  aurkako
erresistentzia (MAE) mailen behin betiko ondorioak ateratzeko zailtasunak daudela, munduko eta
Europako  herrialde  askotan  informaziorik  ez  baitago  eskura,  analizatutako  bakterio-kultiboei,
mikrobioen aurkakoen barietateari, erabilitako metodologiei eta balorizazio-irizpideei buruz.

Hori dela eta, MAE zaintzeko programetan ardi- eta ahuntz-azienden datu fidagarriak biltzea
gomendatzen dute:

Mikrobioen  aurkako  sentsibilitateari  buruzko  probak  ardi-  eta  ahuntz-azienden  bakterio
patogenoetan, horiek bereziki ugariak diren eskualdeetan.
Ardi-  eta  ahuntz-azienden  arnas  gaixotasunetan  eragina  duten  bakterio-patogeno
nagusiak ( multocida eta M. haemolytica) sartu, ustiategi horietan mikrobioen aurkakoak
erabiltzearen eragile nagusiak baitira.

Erlezaintzako ekoizpenean antimikrobianoak
arduraz erabiltzeko gida

FAOk  erlezaintzako  ekoizpenerako  jardunbide  egokiak  garatzen  dituen  eskuliburua
argitaratu  berri  du,  antimikrobianoen  erabilera  murrizteko  helburuarekin.

Kontuan  hartuta  ezti-erleek  ingurumen-biodibertsitatean  eta,  beraz,  nekazaritza‑ekoizpeneko
sistemetan  duten  garrantzia,  FAOk,  gida  honetan,  erlezaintzako  jardunbide  egokiak  eta
biosegurtasun-neurriak  zehazten  ditu  ezti-erleei  eragiten  dieten  gaixotasun
garrantzitsuenetako bakoitzerako,  One-Health  ikuspegiarekin.  Helburua ez  da  soilik  ezti-
erleak babestea, baita gizakien eta ingurumenaren osasuna ere.

Dokumentuak  erlezaintzako  osasuna  du  ardatz,  eta  gaur  egun  gehien  erabiltzen  diren
antimikrobianoen erabilera  egokia  eta  zuhurra  egin  behar  dela  azpimarratzen  du,  erleen
produktuetan  hondakinak  eta  mikrobioen  aurkako  erresistentzia  (RAM)  bezalako  efektu
kaltegarriak  saihesteko.

Erleen osasuna bermatzeko, albaitaritzako profesionalek lankidetza estuan lan egin behar
dute abeltzaintzako ekoizpenean adituak direnekin, eta neurri espezifikoak hartu behar dira:

Antimikrobianoak behar bezala erabiltzeari eta kontrolatzeari buruzko legeria aplikatzea
(preskripzioa,  banaketa,  administrazioa,  hondakinak  erretiratzeko  denbora,  etab.)  ,  eta

dagozkion kontrolak egitea.
Erle  bizien  mugaz  gaindiko  eta  tokiko  mugimenduari  eta  material  genetikoari  buruzko
legeria indartzea.
Albaitariei erle-osasunarekin lotutako prestakuntza ematea.
Erlezainei prestakuntza ematea: erlezaintzako jardunbide egokiak eta biosegurtasun-neurri
egokiak, erlauntzak hazteko eta kudeatzeko ziurtagiri teknikoak.
Erlezain guztiak elkarren artean koordinatzea, esku hartzeko uneari, aplikatu beharreko
tratamendu motari eta beste neurri egoki batzuei dagokienez.
Erleen  eta  kontsumitzaileen  osasuna  nahiz  ingurumena  babesteko  erlezaintza‑eredu
jasangarriak aplikatzea.
Nekazarien eta erlezainen arteko harremanak arautzea eta kontrolatzea, koloniak gal ez
daitezen.

Gidalerroen helburua da sektorearen barruan gaur  egun dauden erronkei  buruzko informazioa
ematea,  eta,  hala, ezti-erleen kolonien ekoizpen jasangarrira eta osasunera bideratutako
ekintzak gauzatzea, erlauntzako produktuetako hondakinen arriskuak murriztea eta, horrela,
mikrobioen aurkako erresistentziaren garapenari aurrea hartzea.

Arriskuaren ebaluazioa: Niloko birusaren
sukarra Espainian

Osasun  eta  Kontsumo  Ministerioaren  mendeko  Osasun  Alertak  eta  Larrialdiak
Koordinatzeko Zentroak (CCAES) txosten bat egin du, eta, bertan, gaitz horren egoera
ebaluatu eta gaitza kontrolatzeko hainbat gomendio ematen ditu.

Niloko  birusaren  sukarraren  birusa  2000az  geroztik  zirkulatzen  da  Espainian,  eta  2001az
geroztik egiten da animalien ikuskapena eta 2007az geroztik gizakiena. 2019ra bitartean,
noizbehinkako 6 kasu detektatu dira gizakietan.

2020an,  intzidentziak  gizakiengan  gora  egin  zuenez  (77  kasu  gizakietan;  %  97k
meningoentzefalitisa  zuten eta  horietako 8  hil  egin  ziren)  eta  birusa  herritarrei  transmititzeko
arriskuak alerta eragin zuenez, kaltetutako eremuetan honako neurri hauek ezarri ziren:

Andaluzian,  bektoreen  kontrola,  Andaluziako  Juntaren,  inplikatutako  udalerrien  eta
Doñanako Estazio Biologikoaren artean koordinatutako osasun publikoko ekintzen bidez,
Katalunian, sero-inkesta bat egin zen kaltetutako eremuan (Segriá eskualdean), birusaren
zirkulazioa egiaztatu eta osasun publikoko alerta aktibatu ostean.

Kontrol-neurriak  argitaratu  ostean,  eta  nahiz  eta  Andaluzian  uda  honetan  Niloko  birusaren
sukarraren hainbat kasu eta Katalunian eltxoetan birusaren zirkulazioa egiaztatu, Ministerioak,
txosten  honetan,  arriskua  ertaintzat  jo  du  ,  oro  har,  aurten  edo  aurreko  urteetan  gaitza
ekidoetan, hegaztietan edo kutsatutako intsektuetan baietsi zen edo giza kasuak detektatu
diren eremuentzat.

Bestalde, zaldi, hegazti edo eltxoetan gaitza inoiz detektatu ez den eremuetan transmisio-
arriskua txikiagoa da, baina aurreikus daiteke birusak zirkulatzen jarraituko duela eta bektorea

dagoen beste lurralde batzuetara zabaldu ahal izango dela.

Zoonosi horrek gizakietan eragiten duen infekzioa asintomatikoa edo arina izaten da, nahiz eta
gaixotasun  neuro-inbaditzailea  edo  larria  eragin  dezakeen,  eta  gaixotasun  horrek  ez  du
berariazko  tratamendurik.  Horrexegatik  eman  ditu  CCAESek  laburbildu  egin  ditugun  honako
gomendio hauek:

One Health ikuspegia izango duen plan nazional bat egitea giza osasunari eta animalien1.
osasunari dagokionez.
Gizakien zaintza epidemiologikoa eta alerta goiztiarren sistemak sendotzea, klinikoek2.
euren susmo-gaitasuna areago dezaten.
Niloko  Mendebaldeko  birusaren  zaintza  pasiboa  eta  aktiboa  sendotzea  zaldi  eta3.
hegaztietan.
Bektorea kontrolatzeko jarduerak gauzatzea.4.
Azterlan birologikoak egitea baietsitako kasuetan.5.
Herritarrei bektorea kontrolatzeko eta norbera babesteko neurrien berri ematea.6.

Mosquito  Alert  irabazi  asmorik  gabeko  herri  zientziako  proiektu  kooperatiboa  da,  eta  hainbat
ikerketa-zentro publikok koordinatzen dute. Xedea da gaitz globalak (besteak beste, dengea, Zika
edo Niloko mendebaldeko sukarra) transmiti ditzaketen eltxo inbaditzaileen hedadura aztertzea,
zaintzea eta haren aurka borrokatzea. Eltxo tigrea eta sukar horiaren eltxoa dira Mosquito Alertek
zaintzen dituen espezie inbaditzaileetako batzuk.

Eguneratzea: Niloko mendebaldeko sukarra
eta mihi urdinaren gaitza 2021ean

Uztailaren 1ean Niloko mendebaldeko sukarraren eta mihi urdinaren gaitzaren lehenengo kasuak
baietsi ostean, MAPAK honako aurkikuntza hauen berri eman du duela gutxi:

Andaluzian, Algeteko laborategiak, abuztuaren 17an, berretsi egin du sintomak zituzten 2 ekidok
Niloko mendebaldeko sukarrean positiboa eman dutela, Huelvan eta Sevillan hurrenez hurren.
Bi  positibo horiek zoonosi  honen hedapen-arriskuaren egungo aldiaren bigarren eta hirugarren
fokuak dira; lehenengoa, Cádizen, 2021eko uztailaren 1ean, zaldi baten kasua izan zen.

Katalunian, CReSAk baietsi egin zuen birusaren zirkulazioa Tarragonako  Riudomseko hipika
batean jarritako tranpa bateko 30 eltxoren lagin batean.  Ustiategi horretan bertan, 2020an,
birusaren aurkako antigorputzak detektatu ziren zaldi batean. Aurkikuntza horrek ez dakar foku
batean jakinarazpen ofiziala  egin behar izatea,  baina  bertan  dagoela  eta  zirkulatzen  dela
adierazten du. Hori dela eta, Generalitateak kontrol‑protokoloa abiarazi du.

Niloko mendebaldeko sukarrari buruzko informazio gehiago: Gaixotasun-fitxa: Niloko mendebaldeko
sukarra (West Nile virus)

Huelvako bi  ustiategitan  mihi  urdinaren gaitzaren 4 serotipoaren zirkulazioa baietsi  da:
ahuntza zentinela batean eta sintomak zituzten hainbat arditan, hurrenez hurren.

Andaluziako albaitaritza-zerbitzu ofizialek honako neurri hauek hartu dituzte:

Murrizketa-eremua zabaltzea eskualde hori sartu ahal izateko, eremu librean baitzeuden.
3 hilabetetik gorako ardi eta behi guztiak 4 serotipoaren auka derrigorrez txertatzea eremu
librean.
Birusa izan dezaketen espezie guztien mugimendua mugatzea.

Mihi urdinaren gaitzari buruzko informazio gehiago: Gaixotasun-fitxa: mihi urdinaren gaitza

Hegazti-ustiategiak antolatzeko araudi berria

Argitaratu  berri  den  uztailaren  27ko  637/2021  Errege  Dekretuak,  hegazti-haztegiak
antolatzeko oinarrizko arauak ezartzen dituenak, indartu egiten ditu abere-osasunaren eta
baserrietako biosegurtasunaren arloko betekizunak, eta ingurumen-arloko konpromisoak
hartzea eskatzen du, ura, airea eta lurzoruak babestearekin eta klima-aldaketaren aurkako
borrokarekin lotuta.

Errege Dekretu berri horrek sakon berrikusten du orain arte haragirako hegazti-sektorerako
indarrean zegoen araudia, 2005ekoa baitzen, eta erruteko hegazti-sektorea ere jasotzen du, orain
arte ez baitzuen berariazko antolamendu-araurik.

 

Araudi berri horrek ezartzen dituen berrikuntzen artean, honako hauek nabarmendu behar dira:

Ustiategiko  albaitariaren  figura  nahitaez  sartu  behar  da,  eta  hura  arduratuko  da
animalien osasunarekin eta ongizatearekin lotutako alderdiei buruz aholkatzeaz.
Abeletxean  kudeaketa-sistema  integral  bat  izateko  betebeharra.  Sistema  horretan,
besteak beste, honako arlo hauetan ezarritako planak eta protokoloak jasoko dira: osasun-
arloa, garbitasuna, instalazioen mantentze-lanak, animalien ongizatea, simaurrak edo hainbat
hondakin kudeatzea, eta antibiotikoen prestakuntza eta kontrola.
Animalien ongizatearen arloko egungo arau-esparrua finkatzea, prestakuntza-baldintza
horizontalak  ezarriz  eta  abeletxe  bakoitzerako  banakako  plan  bat  eskatuz,  animalien
ongizaterako arrisku potentzialak ebaluatzeko.
Abeletxeek  simaurrak  kudeatzeko  plan  bat  izan  behar  dute  nahitaez,  airea  eta
lurzoruak kutsa ez daitezen. Plan hori ingurumen kudeaketarako plan indibidualizatu baten
parte izango da abeletxe bakoitzerako.
Abeletxeek  gas  kutsagarrien  isuriak  murrizteko  neurriak  martxan  jartzeko
betebeharra, batez ere amoniakoarena eta berotegi-efektuko gasena, eta erregistroak banan-
banan izan beharko dituzte.

